
Gurumahimasvamahima

கு³ருமஹிமாஸ்வமஹிமா

கு³ருர்மூலம் ஹி மந்த்ராணாம் கு³ருர்மூலம் பரந்தப: ॥ 1-188॥
கு³ரோ: ப்ரஸாத³மாத்ரேண ஸித்³தி⁴ரேவ ந ஸம்ஶய: ।
அஹம் கு³ருரஹம் தே³வோ மந்த்ரார்தோ²ऽஸ்மி ந ஸம்ஶய: ॥ 1-189॥
பே⁴த³கா நரகம் யாந்தி நாநாஶாஸ்த்ரார்த²வர்ஜிதா: ।
ஸர்வாஸாமேவ வித்³யாநாம் தீ³க்ஷா மூலம் யதா² ப்ரபோ⁴ ॥ 1-190॥
கு³ருமூலஸ்வதந்த்ரஸ்ய கு³ருராத்மா ந ஸம்ஶய: ।
ஆத்மைவ ஹ்யாத்மநோ ப³ந்து⁴ராத்மைவ ரிபுராத்மந: ॥ 1-191॥
ஆத்மநா க்ரியதே கர்ம பா⁴வஸித்³தி⁴ஸ்ததா³ ப⁴வேத் ।
ஹீநாங்கீ³ கபடீ ரோகீ³ ப³ஹ்வாஶீ ஶீலவர்ஜித: ॥ 1-192॥
மய்யுபாஸநமாஸ்தா²ய உபவித்³யாம் ஸதா³ப்⁴யஸேத் ।
த⁴நம் தா⁴ந்யம் ஸுதம் வித்தம் ராஜ்யம் ப்³ராஹ்மணபோ⁴ஜநம் ॥ 1-193॥
ஶுபா⁴ர்த²ம் ஸம்ப்ரயோக்தவ்யம் நாந்யசிந்தா வ்ரு’தா²ப²லம் ।
நித்யஶ்ராத்³த⁴ரதோ மர்த்யோ த⁴ர்மஶீலோ நரோத்தம: ॥ 1-194॥
மஹீபால: ப்ரியாசார: பீட²ப்⁴ரமணதத்பர: ।
பீடே² பீடே² மஹாவித்³யாத³ர்ஶநம் யதி³லப்⁴யதே ॥ 1-195॥
ததா³ தஸ்ய கரே ஸர்வா:ஸித்³த⁴யோऽவ்யக்தமண்ட³லா: ।
அகஸ்மாஜ்ஜாயதே ஸித்³தி⁴ர்மஹாமாயாப்ரஸாத³த: ॥ 1-196॥
மஹாவீரோ மஹாதீ⁴ரோ தி³வ்யபா⁴வஸ்தி²தோऽபி வா ।
அத²வா பஶுபா⁴வஸ்தோ² மந்த்ரபீட²ம் விவாஸயேத் ॥ 1-197॥
க்ரியாயா: ப²லத³ம் ப்ரோக்தம் பா⁴வத்ரயமநோரமம் ।
ததா² ச யுக³பா⁴வேந தி³வ்யவீரேண பை⁴ரவ ॥ 1-198॥
ப்ரபஶ்யந்தி மஹாவீரா: பஶவோ ஹீநஜாதய: ।
ந பஶ்யந்தி கலியுகே³ ஶாஸ்த்ராபி⁴பூ⁴தசேதஸ: ॥ 1-199॥

அபி வர்ஷஸஹஸ்ரேண ஶாஸ்த்ராந்தம் நைவ க³ச்ச²தி ।
தர்காத்³யநேகஶாஸ்த்ராணி அல்பாயுர்விக்⁴நகோடய: ॥ 1-200॥
தஸ்மாத் ஸாரம் விஜாநீயாத் க்ஷீரம் ஹம்ஸ இவாம்ப⁴ஸி ।
கலௌ ச தி³வ்யவீராப்⁴யாம் நித்யம் தத்³க³தசேதஸ: ॥ 1-201॥
மஹாப⁴க்தா: ப்ரபஶ்யந்தி மஹாவித்³யாபரம் பத³ம் ।
ஸாத⁴வோ மௌநஶீலாஶ்ச ஸதா³ஸாத⁴நதத்பரா: ॥ 1-202॥
தி³வ்யவீரஸ்வபா⁴வேந பஶ்யந்தி மத்பதா³ம்பு³ஜம் ।
பா⁴வத்³வயம் ப்³ராஹ்மணாநாம் மஹாஸத்ப²லகாங்க்ஷிணாம் ॥ 1-203॥
அத²வா சாவதூ⁴தாநாம் பா⁴வத்³வயமுதா³ஹ்ரு’தம் ।
பா⁴வத்³வயப்ரபா⁴வேண மஹாயோகீ³ ப⁴வேந்நர: ॥ 1-204॥
மூர்கோ²ऽபி வாக்பதி: ஶ்ரேஷ்டோ² பா⁴வத்³வயப்ரஸாத³த: ।
யே ஜாநந்தி மஹாதே³வ மம தந்த்ரார்த²ஸாத⁴நம் ॥ 1-205॥
பா⁴வத்³வயம் ஹி வர்ணாநாம் தே ருத்³ரா நாத்ர ஸம்ஶய: ।
பா⁴வுகோ ப⁴க்தியோகே³ந்த்³ர:ஸர்வபா⁴வஜ்ஞஸாத⁴ந: ॥ 1-206॥
உந்மத்தஜட³வந்நித்யம் நிஜதந்த்ரார்த²பாரக:³ ।
வ்ரு’க்ஷோ வஹதி புஷ்பாணி க³ந்த⁴ம் ஜாநாதி நாஸிகா ॥ 1-207॥
பட²ந்தி ஸர்வஶாஸ்த்ராணி து³ர்லபா⁴ பா⁴வபோ³த⁴கா: ।
ப்ரஜ்ஞாஹீநஸ்ய பட²நமந்த⁴ஸ்யாத³ர்ஶத³ர்ஶநம் ॥ 1-208॥
ப்ரஜ்ஞாவதோ த⁴ர்மஶாஸ்த்ரம் ப³ந்த⁴நாயோபகல்பதே ।
தத்த்வமீத்³ரு’கி³தி ப⁴வேதி³தி ஶாஸ்த்ரார்த²நிஶ்சய: ॥ 1-209॥
அஹம் கர்தாऽஹமாத்மா ச ஸர்வவ்யாபீ நிராகுல: ।
மநஸேதி ஸ்வபா⁴வஞ்ச சிந்தயத்யபி வாக்பதி: ॥ 1-210॥
ஸௌதா³மிநீதேஜஸோ வா ஸஹஸ்ரவர்ஷகம் யதா³ ।
ப்ரபஶ்யதி மஹாஜ்ஞாநீ ஏகசந்த்³ரம் ஸஹஸ்ரகம் ॥ 1-211॥
கோடிவர்ஷஶதேநாபி யத்ப²லம் லப⁴தே நர: ।
ஏகக்ஷணமங்க்⁴ரிரஜோ த்⁴யாத்வா தத்ப²லமஶ்நுதே ॥ 1-212॥
விசரேத்³யதி³ஸர்வத்ர கேவலாநந்த³வர்த⁴நம் ।

காமரூபம் மஹாபீட²ம் த்ரிகோணாதா⁴ரதைஜஸம் ॥ 1-213॥
ஜலபு³த்³பு³த்³ஶப்³தா³ந்தமநந்தமங்க³ளாத்மகம் ।
ஸ ப⁴வேந்மம தா³ஸேந்த்³ரோ க³ணேஶகு³ஹவத்ப்ரிய: ॥ 1-214॥
கங்காலாக்²யா–ஸாட்டஹாஸா–விகடாக்ஷோபபீட²கம் ।
விசரேத் ஸாத⁴கஶ்ரேஷ்டோ² மத்பாதா³ப்³ஜம் யதீ³ச்ச²தி ॥ 1-215॥
ஜ்வாலாமுகீ²மஹாபீட²ம் மம ப்ரியமதர்கவித் ।
யோ ப்⁴ரமேந்மம துஷ்ட்யர்த²ம் ஸ யோகீ³ ப⁴வதி த்⁴ருவம் ॥ 1-216॥
பா⁴வத்³வயாதி³நிகரம் ஜ்வாலாமுக்²யாதி³பீட²கம் ।
ப்⁴ரமந்தி யே ஸாத⁴கேந்த்³ராஸ்தே ஸித்³தா⁴ நாத்ர ஸம்ஶய: ॥ 1-217॥
பா⁴வாத் பரதரம் நாஸ்தி த்ரைலோக்யஸித்³தி⁴மிச்ச²தாம் ।
பா⁴வோ ஹி பரமம் ஜ்ஞாநம் ப்³ரஹ்மஜ்ஞாநமநுத்தமம் ॥ 1-218॥
கோடிகந்யாப்ரதா³நேந வாராணஸ்யாம் ஶதாடநை: ।
கிம் குருக்ஷேத்ரக³மநே யதி³ பா⁴வோ ந லப்⁴யதே ॥ 1-219॥
க³யாயாம் ஶ்ராத்³த⁴தா³நேந நாநாபீடா²டநேந கிம் ।
நாநாஹோமை: க்ரியாபி: ⁴ கிம் யதி³ பா⁴வோ ந லப்⁴யதே ॥ 1-220॥
பா⁴வேந ஜ்ஞாநமுத்பந்நம் ஜ்ஞாநாந்மோக்ஷமவாப்நுயாத் ।
ஆத்மநோ மநஸா தே³வ்யா கு³ரோரீஶ்வரமுச்யதே ॥ 1-221॥
த்⁴யாநம் ஸம்யோஜநம் ப்ரோக்தம் மோக்ஷமாத்மமநோலயம் ।
கு³ரோ: ப்ரஸாத³மாத்ரேண ஶக்திதோஷோ மஹாந் ப⁴வேத் ॥ 1-222॥
ஶக்திஸந்தோஷமாத்ரேண மோக்ஷமாப்நோதி ஸாத⁴க: ।
கு³ருமூலம் ஜக³த்ஸர்வம் கு³ருமூலம் பரந்தப: ॥ 1-223॥
கு³ரோ: ப்ரஸாத³மாத்ரேண மோக்ஷமாப்நோதி ஸத்³வஶீ ।
ந லங்க⁴யேத்³கு³ரோராஜ்ஞாமுத்தரம் ந வதே³த் ததா² ॥ 1-224॥
தி³வாராத்ரௌ கு³ரோராஜ்ஞாம் தா³ஸவத் பரிபாலயேத் ।
உக்தாநுக்தேஷு கார்யேஷு நோபேக்ஷாம் காரயேத்³ பு³த: ⁴ ॥ 1-225॥
க³ச்ச²த: ப்ரயதோ க³ச்சே²த்³கு³ரோராஜ்ஞாம் ந லங்க⁴யேத் ।
ந ஶ‍்ரு’ணோதி கு³ரோர்வாக்யம் ஶ‍்ரு’ணுயாத்³ வா பராங்முக:² ॥ 1-226॥

அஹிதம் வா ஹிதம் வாபி ரௌரவம் நரகம் வ்ரஜேத் ।
ஆஜ்ஞாப⁴ங்க³ம் கு³ரோர்தை³வாத்³ ய: கரோதி விபு³த்³தி⁴மாந் ॥ 1-227॥
ப்ரயாதி நரகம் கோ⁴ரம் ஶூகரத்வமவாப்நுயாத் ।
ஆஜ்ஞாப⁴ங்க³ம் ததா² நிந்தா³ம் கு³ரோரப்ரியவர்தநம் ॥ 1-228॥
கு³ருத்³ரோஹஞ்ச ய:குர்யாத் தத்ஸம்ஸர்க³ம் ந காரயேத் ।
கு³ருத்³ரவ்யாபி⁴லாஷீ ச கு³ருஸ்த்ரீக³மநாநி ச ॥ 1-229॥
பாதகஞ்ச ப⁴வேத் தஸ்ய ப்ராயஶ்சித்தம் ந காரயேத் ।
கு³ரும் து³ஷ்க்ரு’த்ய ரிபுவந்நிர்ஹரேத் பரிவாத³த: ॥ 1-230॥
அரண்யே நிர்ஜநே தே³ஶே ஸ ப⁴வேத்³ ப்³ரஹ்மராக்ஷஸ: ।
பாது³காம் ஆஸநம் வஸ்த்ரம் ஶயநம் பூ⁴ஷணாநி ச ॥ 1-231॥
த்³ரு’ஷ்ட்வா கு³ரும் நமஸ்க்ரு’த்ய ஆத்மபோ⁴க³ம் ந காரயேத் ।
ஸதா³ ச பாது³காமந்த்ரம் ஜிஹ்வாக்³ரே யஸ்ய வர்ததே ॥ 1-232॥
அநாயாஸேந த⁴ர்மார்த²காமமோக்ஷம் லபே⁴ந்நர: ।
ஶ்ரீகு³ரோஶ்சரணாம்போ⁴ஜம் த்⁴யாயேச்சைவ ஸதை³வ தம் ॥ 1-233॥
ப⁴க்தயே முக்தயே வீரம் நாந்யப⁴க்தம் ததோऽதி⁴கம் ।
ஏகக்³ராமே ஸ்தி²த: ஶிஷ்யோ க³த்வா தத்ஸந்நிதி⁴ம் ஸதா³ ॥ 1-234॥
ஏகதே³ஶே ஸ்தி²த: ஶிஷ்யோ க³த்வா தத்ஸந்நிதி⁴ம் ஸதா³ ।
ஸப்தயோஜநவிஸ்தீர்ணம் மாஸைகம் ப்ரணமேத்³கு³ரும் ॥ 1-235॥
ஶ்ரீகு³ரோஶ்சரணாம்போ⁴ஜம் யஸ்யாம் தி³ஶி விராஜதே ।
தஸ்யாம் தி³ஶி நமஸ்குர்யாத் காயேந மநஸா தி⁴யா ॥ 1-236॥
வித்³யாங்க³மாஸநம் மந்த்ரம் முத்³ராம் தந்த்ராதி³கம் ப்ரபோ⁴ ।
ஸர்வம் கு³ருமுகா²ல்லப்³த்⁴வா ஸப²லம் நாந்யதா² ப⁴வேத் ॥ 1-237॥
கம்ப³லே கோமலே வாபி ப்ரஸாதே³ஸம்ஸ்தி²தே ததா² ।
தீ³ர்க⁴காஷ்டே²ऽத²வா ப்ரு’ஷ்டே²கு³ருஞ்சைகாஸநம் த்யஜேத் ॥ 1-238॥
ஶ்ரீகு³ரோ: பாது³காமந்த்ரம் மூலமந்த்ரம் ஸ்வபாது³காம் ।
ஶிஷ்யாய நைவ தே³வேஶ ப்ரவதே³த்³ யஸ்ய கஸ்யசித் ॥ 1-239॥
யத்³ யதா³த்மஹிதம் வஸ்து தத்³த்³ரவ்யம் நைவ வஞ்சயேத் ।
கு³ரோர்லப்³த்⁴வா ஏகவர்ணம் தஸ்ய தஸ்யாபி ஸுவ்ரத ॥ 1-240॥

ப⁴க்ஷ்யம் வித்தாநுஸாரேண கு³ருமுத்³தி³ஶ்ய யத்க்ரு’தம் ।
ஸ்வல்பைரபி மஹத்துல்யம் பு⁴வநாத்³யம் த³ரித்³ரதாம் ॥ 1-241॥
ஸர்வஸ்வமபி யோ த³த்³யாத்³கு³ருப⁴க்திவிவர்ஜித: ।
நரகாந்தமவாப்நோதி ப⁴க்திரேவ ஹி காரணம் ॥ 1-242॥
கு³ருப⁴க்த்யா ச ஶக்ரத்வமப⁴க்த்யா ஶூகரோ ப⁴வேத் ।
கு³ருப⁴க்த: பரம் நாஸ்தி ப⁴க்திஶாஸ்த்ரேஷு ஸர்வத: ॥ 1-243॥
கு³ருபூஜாம் விநா நாத² கோடிபுண்யம் வ்ரு’தா² ப⁴வேத் ॥ 1-244॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸர்வவித்³யாநுஷ்டா²நே
ஸித்³தி⁴மந்த்ரப்ரகரணே பை⁴ரவீபை⁴ரவஸம்வாதே³ ப்ரத²ம: படல: ॥ 1॥

The numbers correspond to paTala and verse numbers from

Rudrayamala uttaratantra.

